
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Подув наука туялöмъяс юкöнын 

Коми Республикаса Правительстволöн 

премияяс да стипендияяс йылысь

1. Коми Республикаса енбиа научнöй том йöзлы адреснöя социальнöя отсалöм могысь, бура дасьтысьöм аспирантъясöс, докторантъясöс да том учёнöйясöс научнöй да туялан уджö ёнджыка ышöдöм могысь, наукаын кадрöвöй вынйöр ёнмöдöм могысь Коми Республикаса Правительство шуис:

2. Лöсьöдны:

подув наука туялöмъяс юкöнын Коми Республикаса Правительстволысь быд вося вит стипендия 5 сюрс шайт быдöн;

подув наука туялöмъяс юкöнын Коми Республикаса Правительстволысь быд вося вит премия 15 сюрс шайт быдöн.

3. Вынсьöдны:

подув наука туялöмъяс юкöнын Коми Республикаса Правительстволысь стипендияяс индан да мынтан пöрадок 1 №-а содтöд серти;

подув наука туялöмъяс юкöнын Коми Республикаса Правительстволысь премияяс сетан да мынтан пöрадок 2 №-а содтöд серти.

3. Котыртны Подув наука туялöмъяс юкöнын Коми Республикаса Правительстволысь премияяс сетöм да стипендияяс индöм кузя материалъяс видлалысь комиссия да вынсьöдны сэтчö пырысьясöс 3 №-а содтöд серти.
4. Могмöдны сьöмöн Коми Республикаса сьöм овмöс министерстволы подув наука туялöмъяс юкöнын Коми Республикаса Правительстволысь премияяс да стипендияяс подув туялöмъяс да научно-техническöй сöвмöмлы отсöг вылö лöсялана финансöвöй во кежлö Коми Республикаса республиканскöй бюджетын артыштöм сьöм тшöт весьтö.

5. Тшöктыны Коми Республикаса экономика сöвмöдан министерстволы индöм пöрадок серти Россияса наукаяс академиялöн Урал юкöнса Коми наука шöринкöд кырымавны лöсялана финансöвöй во кежлö Коми Республикаса республиканскöй бюджет сьöм тшöт весьтö подув наука туялöмъяс юкöнын Коми Республикаса Правительстволысь премияяс да стипендияяс мынтöм йылысь сёрнитчöм.

6. Тайö шуöм олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                            В.А. Торлопов

Сыктывкар

2004 вося май 17 лун

87 №

Вынсьöдöма 

Коми Республикаса Правительстволöн

2004 во май 17 лунся 87 №-а шуöмöн

(1 №-а содтöд)

Подув наука туялöмъяс юкöнын Коми Республикаса

Правительстволысь стипендияяс

индан да мынтан пöрадок

1. Подув наука туялöмъяс юкöнын Коми Республикаса Правительстволöн стипендияяс (водзö – стипендияяс) индыссьöны сы могысь, медым  государство боксянь отсавны аспирантъяслы да докторантъяслы, кодъяс шедöдiсны вермöмъяс подув наука туялöмъясын да кодъяс велöдчöны очнöя Коми Республика мутасын вылыс тöдöмлуна уджсикасö велöдан учреждениеясын да научнöй организацияясын, а сiдзжö кодъяс стажируйтсьöны либö велöдчöны Коми Республика сайса аспирантураын либö докторантураын Коми Республика мутасса вылыс тöдöмлуна уджсикасö велöдан учреждениеясöн, научнöй организацияясöн мöдöдöм серти (стажируйтсьö да велöдчö кö воысь оз этшаджык).

2. Стипендия шедöдны оз вермыны йöз, кодъяслы тырис  35 арöс да йöз, кодъяслы вöлi сетлöма нин подув наука туялöмъяс юкöнын Коми Республикаса Правительстволысь стипендия.

Стипендия сетсьö öтчыдысь.

3. Стипендия шедöдöм вылö кандидатъясöс индöны научнöй организацияяслöн да вылыс тöдöмлуна уджсикасö велöдан учреждениеяслöн коллегиальнöй органъяс, а сiдзжö научнöй öтувтчöм войтырлöн региональнöй юкöнъяс.

4. Стипендия индöм вылö подув наука туялöмъяс юкöнын Коми Республикаса Правительстволысь премия сетöм да стипендия индöм кузя материалъяс видлалысь комиссияö (водзö – Комиссия) быд во октябр 1 лунысь оз сёрöнджык мöдöдсьöны татшöм документъяс:

стипендия индöм вылö кандидатлöн шыöдчöм;

научнöй организациялöн либö вылыс тöдöмлуна уджсикасö велöдан учреждениелöн стипендия шедöдöм вылö кандидатöс индöм йылысь ходатайство стипендия шедöдöм вылö кандидат йылысь тöдмöг индöмöн (ов, ним, вич, паспорт кузя чужан кадпас), материалъясöн, кöнi петкöдлöма стипендия шедöдöм вылö кандидатöс водзвыв видлалöм йылысь, а сiдзжö кöнi öтув донъялöма сылысь научнöй вермöмъяссö;

стипендия шедöдöм вылö кандидатлöн йöзöдöм научнöй удж список;

медшöр йöзöдöм научнöй удж копияяс (1 экземплярын).

5. Документъяс, мый индöма тайö Пöрадоклöн 4 пунктын, сетсьöны стипендия шедöдöм вылö быд кандидат кузя торъя скоросшивательын бумага вылын да электроннöя (3,5 дискета либö компакт-диск) МS Word форматын сетан документъяссö пасйöмöн.

Документъяс, кодъясöс сетöма стипендия шедöдöм вылö, оз донъявсьыны да оз бергöдсьыны.

6. Тайö Пöрадок торкалöмöн сетöм документъяссö бергöдöны видлавтöг.

Тайö Пöрадоклöн 4 пунктын пасйöм документъяссö видлалöны Комиссияын. Комиссияö пырысьяссö вынсьöдö да вежö Коми Республикаса Правительство.

7. Комиссиялöн решениеяс лоöны правомочнöйöн, заседание вылö кö локтiсны Комиссияысь джынсьыс унджыкöн.

Комиссияса решениеяс примитсьöны восьсöн гöлöсуйтöмöн, Комиссияса членъяс лыдысь заседаниевывса унджык гöлöсöн,  оформитсьöны сёрнигижöдъясö.

8. Комиссиялöн решение лоö стипендияяс индöм вылö подулöн Коми Республикаса Правительстволысь решение бала индöм ногöн дасьтöмлы да пыртöмлы.

9. Стипендия индыссьö да мынтыссьö районнöй коэффициенттöг.

Вынсьöдöма 

Коми Республикаса Правительстволöн

2004 во май 17 лунся 87 №-а шуöмöн

(2 №-а содтöд)

Подув наука туялöмъяс юкöнын

Коми Республикаса Правительстволысь премияяс

сетан да мынтан пöрадок

1. Подув наука туялöмъяс юкöнын Коми Республикаса Правительстволöн премияяс (водзö – премияяс) сетсьöны быд во Коми Республика мутасын научнöй организацияясса либö вылыс тöдöмлуна уджсикасö велöдан учреждениеясса научнöй уджалысьяслы подув наука туялöмъяс юкöнын Коми Республикаса социальнöй да экономическöй юкöнын сöвмöмын тöдчана вермöмъясысь.

2. Премия шедöдны оз вермыны йöз, кодъяслы тырис  35 арöс.

Премия сетсьö öтчыдысь.

Премия оз сетсьы йöзлы, кодъяслы вöлi сетлöма нин подув наука туялöмъяс юкöнын Коми Республикаса Правительстволöн премия.

3. Премия шедöдöм вылö кандидатъясöс индöны научнöй организацияяслöн да вылыс тöдöмлуна уджсикасö велöдан учреждениеяслöн коллегиальнöй органъяс, а сiдзжö научнöй öтувтчöм войтырлöн региональнöй юкöнъяс.

4. Подув наука туялöмъяс юкöнын Коми Республикаса Правительстволысь премия сетöм да стипендия индöм кузя материалъяс видлалысь комиссияö (водзö – Комиссия) быд во октябр 1 лунысь оз сёрöнджык мöдöдсьöны татшöм материалъяс да премия сетöм могысь кандидатъяс вылö татшöм документъяс (водзö – документъяс):

научнöй организацияяслöн да вылыс тöдöмлуна уджсикасö велöдан учреждениеяслöн премия шедöдöм вылö кандидатöс индöм йылысь ходатайство премия шедöдöм вылö кандидатлысь ов, ним, вич, чужан кадпас (паспорт кузя) индöмöн, материалъясöн, кöнi петкöдлöма премия шедöдöм вылö кандидатöс водзвыв видлалöм йылысь, а сiдзжö кöнi öтув донъялöма сылысь научнöй вермöмъяссö;

премия шедöдöм вылö кандидатлöн йöзöдöм научнöй уджъяс, авторлöн научнöй уджъяс кузя эскöдана гижöдъяс да патентъяс;

премия шедöдöм вылö медшöр йöзöдöм научнöй уджъяслöн копияяс (1 экземплярын).

5. Документъяс, мый индöма тайö Пöрадоклöн 4 пунктын, сетсьöны премия шедöдöм вылö быд кандидат кузя торъя скоросшивательын бумага вылын да электроннöя (3,5 дискета либö компакт-диск) МS Word форматын сетан документъяссö пасйöмöн.

6. Тайö Пöрадок торкалöмöн сетöм документъяссö бергöдöны видлавтöг.

Документъяс, кодъясöс сетöма премия шедöдöм вылö, оз донъявны да оз бергöдны.

7. Тайö Пöрадоклöн 4 пунктын пасйöм документъяссö видлалöны Комиссияын, кытчö пырысьяссö вынсьöдö да вежö Коми Республикаса Правительство.

8. Комиссиялöн решениеяс лоöны правомочнöйöн, заседание вылö кö локтiсны Комиссияысь джынсьыс унджыкöн.

Комиссияса решениеяс примитсьöны восьсöн гöлöсуйтöмöн, Комиссияса членъяс лыдысь заседаниевывса унджык гöлöсöн,  оформитсьöны сёрнигижöдъясö.

9. Комиссиялöн решениеяс лоöны премияяс индöм вылö подулöн Коми Республикаса Правительстволысь премия сетöм йылысь решение бала индöм ногöн дасьтöмлы да пыртöмлы.

10. Премияяс сетсьöны да мынтыссьöны районнöй коэффициенттöг.

11. Премияысь мынтöны вот Россия Федерацияса вот да öктас йылысь законодательствоöн индöм пöрадок серти.

Вынсьöдöма 

Коми Республикаса Правительстволöн

2004 во май 17 лунся 87 №-а шуöмöн

(3 №-а содтöд)

Подув наука туялöмъяс юкöнын

Коми Республикаса Правительстволысь 

премияяс сетöм да стипендияяс индöм кузя 

материалъяс видлалысь комиссия

Скоробогатова В.И.
-
Коми Республикаса Юралысьöс вежысь (Комиссияса веськöдлысь)

Пономаренко С.Н.
-
Коми Республикаса том йöзлöн могъяс кузя комитетöн веськöдлысь (Комиссияса веськöдлысьöс вежысь)

Милохин Д.В.
-
Коми Республикаса Юралысьлöн наука кузя сöветник (Комиссияса веськöдлысьöс вежысь)

Ладанова Н.В.
-
Россияса наукаяс академиялöн УрЮ Коми наука шöринса президиумын медыджыд учёнöй секретар (Комиссияса секретар) (сёрнитчöмöн)

Комиссияса членъяс:

Бойко Е.Р.
-
Россия Федерацияса йöзлысь дзоньвидзалун видзан да налы социальнöй отсöг сетан министерстволöн Кировскöй государственнöй медицина академияса Сыктывкарын Коми филиаллöн директорöс научнöй удж кузя вежысь (сёрнитчöмöн)

Бурцева И.Г.
-
Россияса наукаяс академиялöн УрЮ Коми наука шöринса Войвылын социально-экономическöй да энергетическöй могъяс институтын том учёнöйяслöн Сöветöн веськöдлысь (сёрнитчöмöн)

Гармаш Е.В.
-
Россияса наукаяс академиялöн УрЮ Коми наука шöринса Биология институтын том учёнöйяслöн Сöветöн веськöдлысь (сёрнитчöмöн)

Защихина А.Б.
-
Коми государственнöй педагогическöй институтын аспирантура юкöнöн веськöдлысь (сёрнитчöмöн)

Иванова И.А.
-
Ухтаса государственнöй техническöй университетын аспирантура юкöнлöн начальник (сёрнитчöмöн)

Игнатова Н.М.
-
Россияса наукаяс академиялöн УрЮ Коми наука шöринса Кыв, литература да история институтын том учёнöйяслöн Сöветöн веськöдлысь (сёрнитчöмöн)

Казакова Л.А.
-
«Санкт-Петербургын С.М. Киров нима лесотехническöй академия» вылыс тöдöмлуна уджсикасö велöдан государственнöй учреждениелöн Сыктывкарса вöр институтса (филиалса) студентъяслöн наука да туялан уджъяс лабораторияöн веськöдлысь (сёрнитчöмöн)

Лукин В.Ю.
-
Россияса наукаяс академиялöн УрЮ Коми наука шöринса Геология институтын том учёнöйяслöн Сöветöн веськöдлысь (сёрнитчöмöн)

Пшунетлева Е.А.
-
Россияса наукаяс академиялöн УрЮ Коми наука шöринса Физиология институтын  учёнöй секретар (сёрнитчöмöн)

Субботина С.Н.
-
Россияса наукаяс академиялöн УрЮ Коми наука шöринса Химия институтын том учёнöйяслöн Сöветöн веськöдлысь (сёрнитчöмöн)

Яшина Л.А.
-
Сыктывкарса государственнöй университетын аспирантура юкöнöн веськöдлысь (сёрнитчöмöн)

Вудж. Ануфриева Н.А., 8 891 пас

